
1 VERKÆTLAN

Ánari

Samkoman Lívdin í Hoyvík

Leiðslan skipar fyri, at bygningurin, sum bygdur verður, verður rikin í samsvari við viðtøkurnar fyri samkomuna Lívdina.

Leiðslan í samkomuni hevur saman við verjum, sum varða av ognunum, endaligan avgerðarrætt viðvíkjandi grundstykki og bygging av samkomubygningi. Tó skal miðast eftir at kunna samkomuna væl og loyva samkomuni at koma við viðmerkingum, áðrenn farið verður í gongd við at byggja.

Bygginevnd

Jákup Jacobsen 
formaður

Árni Jakobsen
næstformaður

Róðin Mellemgaard

 kassameistari

Jóhan Syderbø
skrivari

Ráðgevi

Selmar Nielsen
arkitektur

2 FORSØGA og GRUNDARLAG

Størsti vøksturin í Tórshavnar Kommunu hevur verið í Hoyvíkshaganum.

Síðani síðst í sjeyti árunum eru nógvir nýggir býlingar komnir í Hoyvíkshaganum. Nevndir kunnu verða Oman Hoydalar, Niðari og Ovari Ternuryggur, Undir Brúnni, Niðara og Ovara Flat, Berjabrekka, Millum Gilja, Lítlagil, Inni á Gøtu og Eystan Gil.

Byggingin hevur fyri tað mesta verið vanlig sethús, tó eru eisini randarhús bygd Millum Gilja og Inni á Gøtu, og íbúðir eru bygdar á Berjabrekku.

Í høvuðsheitum eru tað yngri famlijur, sum hava sett búgv í nýggju býlingunum í Hoyvíks-haganum. Tað er tí umráðandi, at havt verður í huga, at samkomubygningurin skal verða væl egnaður til at hýsa øllum aldursbólkum: børnum, ungum, barnafamiljum og tilkomnum.

Samkoman í Ebenezer søkti í 1979 Tórshavnar Býráð eftir einum grundstykki til bygging av einum samkomubygningi. Av ymsum orsøkum varð økið ikki keypt tá, og samráðingarnar komu í drag.

Á vári 1999 vórðu samráðingarnar við Býráðið tiknar upp aftur, og grundstykki varð keypt á vári 2001.

Stykkið liggur við Vegin Langa millum Djúpagilsveg og Løgmannabreyt og er ein partur av handils- og miðstaðarøkinum í Hoyvík.

Nýggja samkoman í Hoyvík fekk navnið Lívdin, og byrjað var at halda møtir í august 2001. Talið á fólki, sum kemur á møti, er um 170 og er alsamt vaksandi.

3 ENDAMÁL

Tað er umráðandi at hugsa um endamál samkomunnar, og at endamálini stýra bygninginum og ikki bygningurin endamálunum.

Nøkur uppskot um, hvussu bygningurin kann verða nýttur til tess at útinna endamál samkomunnar: 

3.1 Tilbiðjan

Sjálvt um vit vilja hava ein bygning, sum ikki skal fáa heitið “salur,” so er tað umráðandi, at vit kenna, at tað er nakað tignarligt við húsinum, og at Guds nærvera er í tí – serliga í salinum ella høllini sjálvari.

3.2 Missión

Tað hevur alstóran týdning at bróta “samkomubygningsforðingina”. Tí er tað avgjørt neyðugt at brúka bygningin soleiðis, at øll kunnu koma inn og kenna seg væl.

3.3 Tænasta

Yvirlitið yvir tænasturnar kundi verið endaleyst. Og sjálvandi eru tilbiðjan, missión, samfelag og læra eisini tænastur. Karmarnir fyri tær ymisku tænasturnar í samkomuni skulu vera góðir.

3.4 Samfelag

Samfelagið er umráðandi, tí tað gevur okkum høvi at koma at kenna hvør annan betur. Um vit hava ein bygning, har øll verða trýst út aftan á møti, so fara vit ongantíð at kenna hvør annan.

3.5 Læra

Í framtíðini fara vit at hugsa nógv um skeiðvirksemi. Vit eiga at kunna bjóða frálæru í fleiri evnum samstundis. Við einari góðari forhøll kunnu vit hava samfelag hvør við annan, har vit fáa okkum drekkamunn, og so kunnu øll fara inn í teir ymisku flokkarnar.

4 VIÐURSKIFTINI Í DAG OG AÐRAR FYRITREYTIR

4.1 Øki / Adressa

Grundøkið er oman fyri Vegin Langa á matr. nr. 1 gæ í Hoyvík  og er 6.620 m2 til støddar.

Postadressan er postsmoga 3116. Annars verður adressan treytað av, hvaðani koyrt verður inn á økið. 

4.2 Atkomuviðurskifti

Enn er ikki avgjørt, hvar atkomuvegurin verður. Býráðið hevur lagt upp til, at atkoman verður frá Djúpagilsvegi, men at hetta eigur at verða loyst saman við dispositiónsuppskotinum.    

4.3 Lendisviðurskifti

Byggilendið er fyri ein stóran part slætt, norðari parturin er tó ein brekka niðan móti húsunum í Lítlagili. 

4.4 Byggingin uttanum

Grannarnir norðan fyri eru sethúsini í Pætursgøtu og Andrasargøtu, vestan fyri er eitt óbygt stykki, sum Tórshavnar Býráð ætlar at byggja eitt sambýli á, eystan fyri er eitt stykki, sum er ætlað handlum.   

4.5 Tekniskar innleggingar í lendið

Bindast kann í kloakk við Vegin Langa, har høvuðskloakkin liggur. Vatn og telefon skulu bindast í við Løgmannabreyt. Fjarhiti kann bindast í Pætursgøtu. 

4.6 Viðurskifti við myndugleikar

Byggimyndugleikin á staðnum er Byggi- og Býarskipanardeild Tórshavnar býráðs. Góðkenning skal eisini fáast frá øðrum myndugleikum alt eftir, hvat virksemi verður í bygninginum.
5 BYGGISKRÁ

5.1 Fortreytir

Byggingin skal skipast, so hon kann gerast í fleiri stigum. Miðað verður ímóti, at salurin í fyrsta byggistigi skal rúma 400-500 fólkum.

5.2 Alment

Ætlanin er at byggja samkomubygning við ymiskum møguleikum við høvuðsdenti á, at bygningurin skal nýtast sum samkomumiðstøð, har tiltøk og virksemi av ymiskum slagi verða. 

Bygningurin skal vera so smidliga gjørdur, at hølini kunna nýtast til ymisk endamál og tiltøk. 

5.3 Uttanduraøkir

Uttanduraøkið verður stórt, skipað við nógvum bilstøðlum. Tað verður eisini lagað eftir lendinum við grønum øki og runnum.

5.4 Arkitekturur

Á økinum uttanum eru sethús í ymiskum støddum og sniði, sum í vavi eru væl smærri enn byggingin, her er talan um. Fyrilit skal havast fyri hesum, so henda byggingin ikki fer at standa í andsøgn til umhvørvið.

Bygningurin skal vera snøggur og einfaldur, fjálgur, lættur og snotiligur og vera eyðkendur av góðum tilfari umsitið við virðing fyri góðum handverki. 

Dentur verður lagdur á at nýta skynsaman byggihátt við teimum krøvum, tað setur til fakliga fyrireiking, soleiðis at bygningurin verður lættur at viðlíkahalda.

Úti sum inni skal útsjóndin á ein spakføran og nærverandi hátt siga frá, at talan bæði er um eitt Guds hús og eitt hús, sum kann brúkast til annað kristiligt virksemi. 

Ljóðviðurskiftini – akustikkurin - skal vera góður bæði til tónleik, talu og framførslur.

5.5 Atkoma

Inngongdirnar skula vera í lívd fyri veðri og vindi. 

Rørðslubrekað og fólk í koyristóli skulu hava góðar umstøður at ferðast í og uttan fyri bygningin.

Kaðalar og leiðingar skulu nøkta tørvin hjá fult útbygdum samkomubygningi.

5.6 Hølisskipan og hølir

Bygningurin verður skipaður í tríggjar høvuðsdeildir:

· Forhøll, ið kann rúma øllum fólkinum, tá størri tiltøk eru. Tengd at forhøllini verða rúm sum køkur, kaffistova, toilett, reingerðarrúm, klædnarúm, tøknirúm o.o. Forhøllin verður samstundis sambindingarlið millum hinar høvuðsdeildirnar. 

· Salur - til samkomufundir og onnur tiltøk - við hjárúmum – rúm, ið kunnu leggjast aftrat salinum.

· Rúm til ymisk samkomuendamál t.d. sunnudags- og bíbliuskúla, smærri fundir og tiltøk, frítíðararbeiði, kaffistova, bókasavn/lesistovur og rúm, serskild til útleiging sum t.d. spælistovur hjá kommunalari dagrøkt ella útibarnagarði, frítíðarskúli o.a., alt við tí endamáli at gera samkomuna viðkomandi og náttúrligan part av grannalagnum.  

Hølir 


Heiti / nýtsla

Møgul. fermetrar / tal á persónum/raðfesting


Forhøllin og hjárúm

· Forhøll



· Toilett til mannfólk og konufólk


· Bókasøla



· Skrivstovur



· Køkur



· Kaffistova



Salurin og hjárúm

· Salur at býta sundur


· Goymslurúm




Rúm til ymisk endamál

· Bíbliuskúli

· Samrøður

· Bókasavn



· Barnagarður

· Sunnudagsskúli

· Aktivitetshøll



· Tøknirúm



Rúmini skulu kunna nýtast til fleiri av omanfyri nevndu endamálum við skjótari umskipan, tí mugu góð goymslurúm vera.

5.7 Konstruktiónir og tilfar

Byggihátturin skal vera smidligur, bygningskarmurin skal vera tær tungu berandi konstruktiónirnar. Avskildringin verður lættir gipsveggir. 

Havast skal í huga, at sjálvboðin arbeiðsmegi væntandi verður ein týðandi partur av bygningsarbeiðnum, tískil skulu konstruktiónir vera einfaldar. 

5.8 Tekniskar innleggingar

Hitaverkið verður skipað við vekslara frá fjarhitaskipanini hjá Fjarhitafelagnum. Rúmini verða upphitað við radiatorum við termostatum. Hitaverkið verður stýrt við automatikki og klokku.

Sanitetsskipanin verður skipað við heitum og køldum vatni til toilett, køk, tøknirúm og møgulig barnagarðsrúm. Brandskáp skulu vera í nøktandi tali. Frárenningarskipan verður við bruna- og ljóðvardum rørum frá ovaru hæddini og PVC rørum undir bygninginum, førd til rottanga.

Ventilatiónin verður skipað við útsúgvingarskipan frá øllum vátrúmum og køki, ventilatiónsskipan verður fyrireikað til samkomuhølir, skúlastovur, barnagarð o.a.

Leiðingarnar skulu nøkta tørvin hjá fult útbygdum samkomubygningi.

5.9 El-skipan

El-skipanin skal hava eina høvuðstalvu og møguligar undirtalvur.

Kaðalar og leiðingar skulu nøkta tørvin hjá fult útbygdum samkomubygningi.

Ljóðskipan skal gerast soleiðis, at hátalarar eru í øllum rúmum og teleslynga í salinum 

6 FÍGGJARKARMUR

Nýggi samkomubygningurin verður fíggjaður við sjálvbodnum gávum, sjálvbodnum arbeiði og síðani við lántøkum.

Um avtalað verður við Tórshavnar Býráð at leiga part av bygninginum til barnaansing, kunnu inntøkurnar vera við til at fíggja byggingina.

Eisini kann hugsast, at bygningurin ella partar av bygninginum kunnu leigast út til ymisk sámulig endamál, t.d. skeiðvirksemi, ráðstevnur o.t.

Byggingin skal fara fram í samsvari við tøka peningin, sum verður gávur og lán.

7 TÍÐARÆTLAN

Ætlanin er at fara undir at projektera til várs. So skjótt sum projektið er liðugt, og peningur er tøkur, verður farið undir at grava út og spreingja.

Ætlanin er, at byggingin skal fara fram í hóskandi stigum.

